
Borgarráð

       

Umsögn mannréttinda- og lýðræðisskrifstofu um stofnun innflytjendaráðs

Mannréttinda- og lýðræðisskrifstofa telur að fjölmenningarráð Reykjavíkurborgar sinni nú þegar 
að miklum hluta því verkefni sem tillaga um innflytjendaráð  snýr að. Fjölmenningarráðið hefur 
unnið að mörgum góðum verkefnum sem snúa að hagsmunum innflytjenda á þeim áratug sem 
það hefur starfað. Meðal verkefna þess má telja stefnumótun í innflytjendamálum og undirbúning 
fjölmenningarþinga. Ekki er talin ástæða til þess að stofna sérstaklega nýtt ráð utan um hagsmuni 
erlendra verkamanna en mögulega mæti auka fjölda fulltrúa í fjölmenningarráði til þess að fleiri 
raddir innflytjenda fái þar að heyrast.  

Mannréttinda- og lýðræðisskrifstofa hefur það verkefni með höndum að fylgja eftir 
mannréttindastefnu borgarinnar og hefur frá stofnun unnið að auknum réttindum innflytjenda 
meðal annars með ráðgjöf og stuðningi við innflytjendur auk fræðslu og upplýsingagjöf til 
starfsmanna borgarinnar um hópinn.  Mannréttinda- og lýðræðisskrifstofa telur mikilvægt að 
raddir sem flestra íbúa Reykjavíkur heyrist í ráðum og nefndum borgarinnar. Það er m.a. ástæða 
þess að fyrst voru kosnir fulltrúar innflytjenda í fjölmenningarráð Reykjavíkurborgar á 
fjölmenningarþingi árið 2010. Samsetning ráðsins hefur breyst frá stofnun, en þá buðu sig fram 
sextán einstaklingar frá þrettán þjóðlöndum og í ráðið voru kosnir sjö fulltrúar, fimm aðalmenn 
og tveir varamenn. 

Í dag eiga sæti í fjölmenningarráði fimm fulltrúar og jafn margir til vara, af þeim kýs borgarstjórn 
tvo fulltrúa og tvo til vara, Samtök kvenna af erlendum uppruna, W.O.M.E.N., tilnefna einn 
fulltrúa og einn til vara. Móðurmál, samtök um tvítyngi, tilnefna einn fulltrúa og einn til vara. 
Einn fulltrúi er tilnefndur af Starfsmannafélagi Reykjavíkurborgar, STRV, úr hópi starfsmanna 
Reykjavíkurborgar af erlendum uppruna og einn til vara. Nú eru fjórir af fimm aðalfulltrúum 
fjölmenningarráðs af erlendum uppruna þar með talinn formaður ráðsins. Greitt er fyrir setu í 
ráðinu eins og í öðrum ráðum borgarinnar og er fundartími samkomulag á milli þeirra sem eiga 
sæti í ráðinu. En fundað er að jafnaði einu sinni í mánuði. Sú staða kemur mjög oft upp á fundum 
ráðsins að umræða og kynningar fara fram á ensku og hefur slíkt ekki skapað neinn vanda. 



Fundargerðir eru hinsvegar lagðar fram á íslensku. Ef hinsvegar yrði nauðsynlegt að túlka á milli 
aðila á fundum ráðsins er ljóst að aukin kostnaður myndi fylgja slíkri túlkaþjónustu og jafnframt 
þýðingum á gögnum fundarins. Ráðning umboðsmanns innflytjenda telur mannréttinda- og 
lýðræðisskrifstofa, að falli frekar undir hlutverk fjölmenningarseturs sem fer með það hlutverk að 
miðla upplýsingum til innflytjenda um réttindi þeirra og skyldur, greiða fyrir samskiptum fólks af 
ólíkum uppruna og efla þjónustu við innflytjendur sem búsettir eru á Íslandi. 

Með kveðju

Anna Kristinsdóttir
Mannréttindastjóri Reykjavíkur

     


